Velike stvari započinju malim koracima

Koliki značaj prirodno okruženje ima za učenje, uočili su veoma davno i istaknuti pedagozi (Komnensky, Poljak, Supek) koji zagovaraju da djecu valja učiti do najveće moguće mjere, da svoje znanje ne crpe samo iz knjiga, već da proučavaju prirodu i ispituju same stvari i pojave, a ne tuđa zapažanja o stvarima i pojavama u prirodi.
Osnova škola “Aleksa Šantić” u Sarajevu postoji 64 godine. Škola je tokom rata od 1992. do 1995. godine bila potpuno oštećena, a nastava se izvodila u podrumima na Saraj-Polju i Mojmilu. Njena obnova je završena u septembru 1997.  godine.                                                                                                                                                                                                                                                                                           
                                                                                          O.Š.”Aleksa Šantić”                                                                                                                                                                                                                                                                                                                     
Plan razvoja Osnovne škole „Aleksa Šantić“ kao glavne ciljeve ima stvaranje uvjeta za kvalitetniji rad sa svim učenicima, te povećanje broja učenika u vannastavnim aktivnostima s ciljem razvoja socijalizacije učenika, ali i poticanje na ispoljavanje vlastite kreativnosti i mašte u uređenju okoliša i stvaranju boljih i ljepših uvjeta života i rada u školi. O.Š. „Aleksa Šantić“ sa učenicima svakodnevno učestvuje u širenju ekološke svijesti i razvijanju svijesti za očuvanjem životne sredine kod učenika, lokalnog stanovništva, a i šire. Ova škola je prvi put 2005, a potom i 2010. godine proglašena je Eko  školom. [image: image2.png]W&Mmi%%/




Početkom školske 2011/2012. godine počela je realizacija projekta „Eko–kuća“.                       Nakon detaljne analize zemljišta i savjetovanja sa stručnim licima, javila se  ideja o gradnji EKO - UČIONICE na neiskorištenoj travnatoj površini školskog dvorišta. Razvojem novih tehnologija, usvajanjem loših životnih navika i udaljavanjem pojedinaca  od prirode nametnuo se zahtjev školi da ponudi nešto novo, savremeno, korisno i zanimljivo za nove naraštaje, kako bi se mladim Ijudima zaokupila  pažnja i ukazalo im se na prave vrijednosti.  
U planiranju i realizaciji projekta izgradnje „Eko–kuće“, pored direktora škole Muamera Tinjaka i voditelja ekološke sekcije Amele Ahmethodžić i Sabine Karović, u  izradu projekta uključili su se i roditelji naših učenika Ejub Likić i Neđad Bečiragić. Roditelj Ejub Likić izradio je građevinski nacrt Eko kuće i obezbijedio sredstva za izgradnju krova. Roditelj Nedžad Bečiragić vršio je radove na iskopu za temelje. U izgradnji  Eko-kuće učestovali su i partneri projekta Ministarstvo prostornog uređenja i zaštite okoliša i Općina Novi Grad, Sarajevo (finansijska sredstva), te firma Testingelektro (projektovanje i izvođenje radova na elektro instalaciji). Također, veliku pomoć u izgradnji „Eko–kuće“ dali su uposlenici škole, domari Refik Lakača i Šaban Sinanović.

   Prije izgradnje Eko – kuće                                                                                                          Eko – kuća                                                                                                                                                                                                         

Generalni cilj projekta „Eko-kuća“ je da se kod učenika formiraju etički stavovi o zaštiti i unapređenju prirodne i čovjekove radne sredine. Neposredan boravak onih koji uče u prirodnoj sredini omogućava da se stvori zdraviji i humaniji odnos između čovjeka i prirode. Pored toga, težimo premještanju  nastavnog procesa van školske zgrade, uvođenju inovacije u nastavu, približavanje i povezivanje nastavnog procesa sa prirodnim okruženjem (mogućnost korištenja materijala za rad iz prirode - prikupljanje i herbariziranje  biljaka, promatranje životinja,  rad u vrtu škole,  slušanje zvukova iz prirode, slikanje pejzaža, opis prirodnog okruženja, likovna kolonija  i sl.), naglašavanje  sveprisutnosti ekologije u većini nastavnih predmeta, podizanju nivoa ekološke svijesti, aktiviranje roditelja u radu škole i realiziranju školskih projekata s ciljem dobrobiti cjelokupne lokalne zajednice, te estetsko  uređenje  školskog  okruženja.

